Marrëveshje Mirëkuptimi
Midis

Qendra Shqiptare e Trashëgimisë

dhe 

Bashkia Tiranë

Për themelimin dhe funksionimin e Qendrës “Trashëgimia për të gjithë – GARDA”
Kjo Marrëveshje Mirëkuptimi (Marrëveshja ose MM) lidhet sot më ___.___.2022, në Tiranë, mes palëve të mëposhtme:

Qendra Shqiptare e Trashëgimisë e nohur edhe si AHC, organizatë jofitimprurëse, e themeluar sipas ligjeve të Shqipërisë, e regjistruar me Vendim të Gjykatës së Rrethit Gjyqësor Tiranë nr. 602, datë 15.04.2010, me NIPT L01719451M, me seli në Tiranë, rr. _____, e përfaqësuar nga Z. ___ Drejtor Ekzekutiv;
dhe

Bashkia Tiranë, me adresë Sheshi “Skënderbej”, Tiranë, përfaqësuar nga z. Erjon Veliaj, në cilësinë e Kryetarit të Bashkisë (Bashkia);

Secila palë referohet në këtë Marrëveshje individualisht si “Pala”dhe bashkërisht si “Palët”.

Me qenë se:

- Palët synojnë të punojnë së bashku për të realizuar në qytetin e Tiranës një qendër e cila do të mund të shtojë atraksionet e qytetit të Tiranës nga një anë si dhe të ruajë, konservojë dhe të bëjë të mundur aksesin për publikun të një serie objektesh me vlera të rralla, unikale apo me vlera të veçanta për qytetin, shtetin por edhe traditën, historinë, kulturën dhe artin shqiptar, objekte këto në pronësi dhe posedim të subjekteve private koleksionist apo persona fizik privat;
- Palët janë dakord të rijetëzojnë në funksion të projektit të krijimit dhe funksionimit të Qendrës Muzeore të një godine në pronësi të Bashkisë e njohur si ish-Komanda e Gardës së Republikës, një objekt i viteve ’20 të shek. XX, në pronësi të Bashkisë Tiranë sipas VKM nr. 406, dt. 04.07.2018 “Për ndryshimin e përgjegjësisë së administrimit … dhe kalimin në pronësi të Bashkisë Tiranë”;
Si rrjedhojë:
Duke marrë parasysh angazhimet, palët lidhin këtë MM, për të zyrtarizuar marrëdhënien e tyre të bashkëpunimit në lidhje me krijimin dhe funksionimin e Qendrës, sipas afateve dhe kushteve të më poshtme.

Përkufizime

NË KËTË MM:
· “Godina ish-komanda e Gardës së Republikës” kuptohet pjesa e pasurisë nr. 4/853, në zonën kadastrale 8270, me sipërfaqe të përgjithshme 25.004 m2, nga të cilat sipërfaqe objektesh 2021 m2, në pronësi të Bashkisë me VKM nr. 406, dt. 04.07.2018 “Për ndryshimin e përgjegjësisë së administrimit … dhe kalimin në pronësi të Bashkisë Tiranë”. Nga kjo pasuri ndahet pjesa që përbën sipërfaqen e objektit, e cila do të quhet “Godina ish-komanda e Gardës së Republikës”, sipas gentplanit bashkëlidhur. 
· “Projekti” kuptohet projekti i përbashkët i Palëve për rijetësimin e godinës “Ish Komanda e Gardës së Republikës” dhe kthimin e saj në një qendër kulturore, të vetëqëndrueshme, për zhvillimin e krijimtarisë përmes kulturës dhe dijes, promovimin e vlerave të traditës dhe vlerave kulturore unike, nxitjen e aktiviteteve artistike, kulturore dhe edukative në qytetin e Tiranës dhe krijimin e mjediseve të përshtatshme për zhvillimin e disiplinave në fushën e restaurimit, trashëgimisë kulturore dhe akademike, edukimit dhe shkencave humane, duke përfshirë ngritjen e qendrës së edukimit “Miqtë e TK”, siç parashikohen në Planin e Biznesit.
· Autoritetet Përkatëse” do të thotë autoritetet shtetërore kompetente për lëshimin e lejeve, licencave dhe autorizimeve të nevojshme sipas legjislacionit shqiptar në fuqi për realizimin e Projektit në tërësi dhe operimin e Qendrës.
· “Qendër” do të thotë personi juridik i pavarur i themeluar nga Palët në formën e një organizate jofitimprurëse për ushtrimin e veprimtarisë si një qendër shume funksionale, sipas termave të përcaktuara në këtë marrëveshje, në aktin e themelimit dhe statutin e tij. 

QËLLIMI

Palët bien dakord se qëllimi i kësaj MM është përcaktimi i përgjegjësive të Palëve në bashkëpunimin e tyre për realizimin e projektit dhe rijetëzimin e pronës “Godina e ish-komandës së Gardës së Republikës” dhe kthimin e saj në një qendër me përfitime të konsiderueshme për qytetin e Tiranës, Trashëgiminë tonë kulturore, ruajtjen dhe mbrojtjen, pasurive tona kulturore dhe edukimin e brezave me kulturë dhe dije.

PËRGJEGJËSITË E PALËVE

Secila nga Palët do të kontribuojë në realizimin e Projektit nëpërmjet angazhimeve të marra dhe listuara si më poshtë, të cilat përbëjnë detyrime thelbësore për secilën prej tyre.
3.1 Angazhime të përbashkëta

3.1.1 Palët do të krijojnë një grup pune të përbashkët që do të drejtojë, ndjekë dhe monitorojë të gjitha fazat për realizimin e Projektit.

3.1.2 Secila palë do të caktojë një pikë kontakti për çdo çështje që lidhet me zbatimin e kësaj MM.

3.1.3 Palët do të mbështesin krijimin e një subjekti juridik të pavarur jofitimprurës, i cili do të kryejë administrimin e Qendrës në tërësinë e funksioneve të saj si dhe do të caktojnë përfaqësuesit e tyre në Bordin Drejtues të këtij subjekti, në raport proporcional me angazhimin financiar dhe intelektual të secilës palë në këtë projekt. 

3.1.4 Qendra do të ketë llogarinë/të e saj bankare dhe funksionimi i saj do të bëhet sipas legjislacionit tatimor per organizatat jo-fitimprurëse në Shqipëri.

Të ardhurat e arkëtuara nga veprimtaria e Qendrës, përfshirë të ardhura nga grantet si dhe kontributet e themeluesve derdhen në llogarinë/të e saj dhe përdoren vetëm për kryerjen e veprimtarisë së Qendrës në përputhje me politikat dhe vizionin e miratuar nga Bordi Drejtues.

Struktura dhe organika e Qendrës do të përcaktohen në Rregulloren e Brendshme të Qendrës, e cila miratohet nga Bordi Drejtues.
3.1.5 Marrëdhëniet e punës të punonjësve të Qendrës rregullohen rregullohen sipas Ligjit Nr. 7961, datë 12.07.1995 “Kodi i Punës së Republikës së Shqipërisë”, i ndryshuar dhe dispozitave përkatëse ligjore e nënligjore të zbatueshme.

3.1.6 Palët do të bashkëpunojnë për hartimin e një plani marketimi për promovimin e Projektit dhe identifikimin e itinerarit të Qendrës si dhe të vlerave që do të sjellë për qytetin e Tiranës dhe jo vetëm.

3.2 Angazhime të veçanta

3.2.1 AHC merr përsipër:
· Të mbështesë financiarisht krijimin, muzealizimin, mbajtjen, ruajtjen, restaurimin dhe konservimin e fondit muzeor si dhe funksionimin e Qendrës, të gjitha shpenzimet kapitale për hapjen e Qendrës, duke përfshirë pajisjet, mobiliet, softëare etj,. Në vlerën e përcaktuar në planin e biznesit dhe në planin e mobilimit. 
Buxheti do të fillojë të ngrihet nga AHC menjëherë pas nënshkrimit të kësaj MB dhe do të administrohet nga AHC me destinacion sipas nevojave respektive të realizimit të projektit. 

Ky buxhet përfshin kontributin e AHC për përgatitjen e Planit të Biznesit për operimin e Qendrës, investimin me qëllim restaurimin dhe rijetësimin e objektit, siç do të detajohet në projektin përkatës, projekti i restaurimit, vlerësimit, inventarizimit dhe përgatitja e pashaportës për çdo objekt të fondit muzeor të Qendrës, shpenzimet për programin shkencor, muzeor, edukativ, kulturor, artistik, shkencor të Qendrës si dhe planin e ekspozitave të lëvizshme, përgatitja e akteve thelbësore të krijimit dhe funksionimit të Qendrës, hartimi i marrëveshjeve me koleksionistët dhe çdo subjekt i tretë i përfshirë, si dhe çdo akt tjetër i nevojshëm për krijimin dhe funksionimin e Qendrës.
· AHC, pas nënshkrimit të kësaj MM, do të fillojë procedurat për të lidhur marrëveshjen premtim për vënie në dispozicion të fondeve muzeore me koleksionistët; me qëllim për të garantuar angazhimin e palëve dhe subjekteve private të treta, që disponojnë fonde muzeore në funksionimin e qendrës në ambientet e “Objektit”, deri në themelimin e Qendrës dhe nënshkrimin prej kësaj të fundit të kontratës për vënie në disponim për ruajtje të fondeve muzeore pa kalim pronësie.

· Të informojë dhe konsultohet me BT gjatë fazës së hartimit të Plan Biznesit, projektit arkitektonik, projektit kuratorial etj.

3.2.2 Bashkia Tiranë angazhohet:

· Të sigurojë dhënien e Objektit në administrim dhe përdorim të Qendrës pa asnjë kundërshpërblim për ushtrimin e veprimtarisë së saj, miratimi i kalimit në administrim të Objektit për ushtrimin e veprimtarisë së Qendrës do të bëhet sipas vendimit përkatës të Këshillit Bashkiak së bashku me miratimin e kësaj marrëveshje bashkëpunimi. 

· Gjatë gjithë kohëzgjatjes së funksionimit të Qendrës, Bashkia merr përsipër që Objekti nuk do t’i transferohet asnjë enti tjetër publik apo privat.

KUSHTET PËR FINANCIM

Palët në këtë MM e kuptojnë dhe bien dakord se, përtej kushteve të përmendura më sipër në këtë MM, marrja përsipër e angazhimit për kalimin e pasurisë “ish Komanda e Gardës së Republikës” nga ana e BT në përdorim ekskluziv të Qendrës, mbetet kusht paraprak për ngritjen e fondeve dhe financimin nga AHC të kostove për përgatitjen e projektit arkitektonik, inxhinierik, elektrik, të muzealizimit, të plan biznesit, të strategjisë së komunikimit dhe PR, të pashaportave për objektet e fondit muzeor, të shpenzimeve për lidhjen e marrëveshjeve me koleksionistët dhe pronarët privatë të objekteve të ekspozueshme, si dhe çdo investim i nevojshëm për realizimin  e projektit të krijimit, muzealizimit dhe administrimit të Qendrës.
Neni 5

Organet Drejtuese të Qendrës
5.1 Qendra do të trajtohet nga Bordi Drejtues, i cili do të jetë organi më i lartë vendimmarrës i saj, i përbërë nga 5 (pesë) anëtarë, ku 3 (tre) nga të cilët do të emërohen nga AHC dhe 2 (dy) nga Bashkia Tiranë. Kryetar i Bordit do të jetë një prej anëtarëve të emëruar nga Bashkia.
5.2 Palët sigurojnë se të gjitha angazhimet e parashikuara në këtë Marrëveshje do të zbatohen nga Bordi Drejtues i Qendrës. 
5.3 Nëse një prej anëtarëve të Bordit Drejtues nuk mund të kryejë detyrat e tij për shkak të gjendjes shëndetësore, jep dorëheqjen nga pozicioni ose dënohet për ndonjë vepër penale, Pala që e ka emëruar atë fillimisht do ta zëvendësojë me një tjetër anëtar të Bordit Drejtues.
5.4 Bordi Drejtues do të emërojë një Drejtor Ekzekutiv, i cili do të jetë përgjegjës për drejtimin e përditshëm të veprimtarisë së Qendrës dhe përfaqësimin e saj në marrëdhënie me palët e treta. Përzgjedhja e Drejtorit Ekzekutiv do të kryhet në përputhje me procedurat e brendshme të rekrutimit të Qendrës dhe do të emërohet me votën pro të të paktën 4 prej anëtarëve të Bordit Drejtues.

DEKLARIMET DHE GARANCITË
Në këtë datë Palët deklarojnë dhe garantojnë si më poshtë:
· Kanë kompetencën dhe autoritetin e plotë për të lidhur këtë marrëveshje;

· Knë ndërmarrë të gjitha veprimet e nevojshme për të marrë autorizimin e lidhjes së kësaj MM dhe për përmbushjen e detyrimeve të tyre sipas kësaj MM.

KOHËZGJATJA DHE ZGJIDHJA
1. Kjo Marrëveshje hyn në fuqi ditën e nënshkrimit të saj dhe është e vlefshme përgjatë periudhës së kohëzgjatjes së Qendrës ose deri në zgjidhjen e Marrëveshjes sipas pikës 3 të këtij neni.
2. Të paktën çdo 2 (dy) vjet, palët do të takohen në një takim të përbashkët për të vlerësuar ecurinë e projektit dhe të angazhimeve përkatëse sipas kësaj Marrëveshje. Takimi do të dokumentohet me shkrim dhe do nënshkruhet nga Palët. 
3. Bashkisë Tiranë i lind e drejta ta zgjidhë këtë Marrëveshje në çdo kohë dhe pa asnjë dëmshpërblim, nëse pala tjetër nuk përmbush detyrimet e parashikuara në këtë Marrëveshje, edhe nëse kjo nuk është e mundur të provohet me prova shkresore. 

LIGJI RREGULLUES DHE JURIDIKSIONI

1. Kjo MM rregullohet dhe do të interpretohet në përputhje me legjislacionin shqiptar. 

2. Palët bien dakord të bashkëpunojnë me mirëbesim në përmbushjen e kushteve dhe detyrimeve sipas kësaj MM. Mosmarrëveshjet lidhur me interpretimin ose zbatimin e kësaj MB do të zgjidhen me mirëkuptim midis palëve, nëpërmjet bisedave dhe negociatave në mirëbesim.

TË NDRYSHME

1. Kjo MM përbën mirëkuptim në tërësi të palëve dhe asnjë kusht, afat ose mirëkuptim që synon të ndryshojë kushtet e kësaj MM nuk do të jetë detyruese përveçse nëse bëhet me shkrim dhe nënshkruhet nga të dyja palët.
2. Realizimi i aktiviteteve të përbashkëta mund të rregullohet me marrëveshje ose kontrata të veçanta, duke bërë përpjekjet më të mira për përmbushjen nga të gjitha palët.

Palët mund të bien dakord për këto marrëveshje shtesë në rast se mund ta gjykojnë të përshtatshme nga pikëpamja e eksperiencës, për të përmirësuar ose zhvilluar një aspekt të caktuar të bashkëpunimit të tyre sipas kësaj MM.
Palët bien dakord të përmendin kontributin e secilës palë kur bëjnë njoftime publike.

3. Gjuha sipas kësaj MM dhe gjuha e komunikimit sipas kësaj MM do të jetë gjuha shqipe.

4. Kjo MM është detyruese për palët, pasardhësit dhe përfituesit e të drejtave të tyre përkatëse.

5. Kjo MM nënshkruhet në 4 (katër) kopje origjinale në gjuhën shqipe me të njëjtën vlerë secila.

6. Kjo MM hyn në fuqi në datën e nënshkrimit të saj nga palët.

Për Bashkinë Tiranë                                       Për Qendrën Shqiptare të Trashëgimisë
ERION VELIAJ                                                                      
